
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ছন্দের মাত্রা
৮৯




শুকতারা চাঁদের সাথী 
বলে, “প্রভু, বেসেছি ভালো, 

নিয়ে যেয়ো আমার বাতি 
যেথা যাবে তোমার আলো।” 

ফুল বলে, “দখিন হাওয়া, 
বাঁধিব না বাহুর ডোরে, 

ক্ষণতরে তোমারে পাওয়া 
চিরতরে দেওয়া যে মোরে।”






তার পরে ৩+৬:






বিজুলি | কোথা হতে এলে, 
তোমারে | কে রাখিবে বেঁধে। 

মেঘের | বুক চিরি গেলে 
অভাগা | মরে কেঁদে কেঁদে। 

আগুনে গাঁথা মণিহারে 

ক্ষণেক সাজায়েছ যারে, 

প্রভাতে মরে হাহাকারে 
বিফল রজনীর খেদে।






দেখা যাক ৪+৫:






মোর বনে | ওগো গরবী, 
এলে যদি | পথ ভুলিয়া, 

তবে মোর | রাঙা করবী 
নিজ হাতে | নিয়ো তুলিয়া।



।


আরেকটা:






জলে ভরা | নয়নপাতে 
বাজিতেছে | মেঘরাগিণী, 

কী লাগিয়া | বিজনরাতে 
উড়ে হিয়া, | হে বিবাগিনী।

